
Kirish. Jahonda sodir boʻlayotgan global ijtimoiy-iqtisodiy va ilmiy-texnikaviy 

oʻzgarishlar jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli tayyorlash tizimini kompetentlik yondashuv asosida isloh qilishni 

taqozo etmoqda.  

Hozirgi kunda AQSH, Buyuk Britaniya, Germaniya, Fransiya, Xitoy, Yaponiya, Janubiy 

Koreya kabi rivojlangan mamlakatlarda jismoniy tarbiya va sport sohasiga oid mutaxassislarni 

tayyorlash, uning didaktik taʼminotini amaliy-faol va madaniyatlilik yoʻnalishida 

modernizatsiyalash asosida amalga oshirib kelinmoqda.  

Mustaqillik yillarida zamonaviy talablar asosida oliy taʼlim sifatini oshirish, jumladan 

jismoniy tarbiya va sport sohasiga oid mutaxassislarni kasbiy-pedagogik kompetentli 

taʼminotini rivojlantirish tizimiga alohida eʼtibor qaratilmoqda.  

Taʼlim sohasida amalga oshirilgan keng qamrovli islohotlar natijasida, jumladan, 

jismoniy tarbiya va sport sohasiga oid mutaxassislarning huquqiy-meʼyoriy, ilmiy-metodik va 

moddiy-texnik taʼminoti mustahkamlashga ehtiyoj sezildi. Davlat taʼlim standartlari ishlab 

chiqildi, oʻquv jarayoniga zamonaviy pedagogik va axborot texnologiyalari tatbiq qilina 

boshlandi. Shular bilan bir qatorda, jismoniy tarbiya va sport faoliyatida kasbiy-pedagogik 

kompetentli taʼminotni rivojlantirishni jadallashtirishga zaruriyat borligi koʻzga tashlandi.  

Mamlakatimizda jismoniy tarbiya va sport sohasiga oid mutaxassislarni tayyorlashning 

kasbiy-pedagogik kompetentli taʼminotini rivojlantirishni modernizatsiyalashning quyidagi 

ijtimoiy-iqtisodiy, ilmiy-texnik va psixologik-pedagogik sabablari aniqlandi:  

• mehnat bozorida nafaqat yaxshi kasbiy bilimga ega boʻlgan, balki ushbu 

bilimlarni murakkab kasbiy va ijtimoiy masalalarni yechishda qoʻllay oladigan mutaxassislarga 

boʻlgan zaruriyatning zamonaviylashuvi;  

• ilm-fan va texnologiyalarni yuqori surʼatlarda rivojlanishi taʼlim tizimi 

mutaxassislarini ilgariroq tayyorlashga va ularda “mobillik”, “tezkorlik”, “tizimlilik”, 

“tashabbuskorlik”, “masʼuliyatlilik”, “kasbiy universallik” kabi ijtimoiy-shaxsiy sifatlarni 

shakllantirishga yoʻnaltirilganlikka taalluqli talablarning oʻzgarishi.  

Anʼanaviy bilim-malakaga asoslangan taʼlim tizimida qayd etilgan ziddiyatlarni hal 

etishning imkoni yoʻqligi sababli jismoniy tarbiya va sport sohasiga oid mutaxassislarni 

tayyorlashning kasbiy-pedagogik kompetentli taʼminotini rivojlantirish tizimining asosini 

integrallashgan bilimlarni tashkil etuvchi yangi taʼlim konsepsiyasiga(kompetentlikka) oʻtishni 

taqozo etadi. Bunday kasbiy-pedagogik kompetentli taʼminotni rivojlantirish talabalarda 

tafakkurni tizimli va ijodiy shakllantirishga, ilmiy-kasbiy muammolar yechimini tezkor va 

samarali yoʻllarini topishga, yangi kasbiy bilimlarga ega boʻlish qobiliyatiga hamda oʻz ijodiy 

imkoniyatlarini uzluksiz oʻstirishga qaratiladi. 

Adabiyotlar tahlili va metodologiya. Oliy taʼlimni boshqarish sifatiga va didaktikasiga 

doir muammolarni hamda kompetentli yondashuvni oliy maktabda shakllanishi va 

rivojlanishiga qaratilgan tadqiqotlar V.Baydenko[1], A.Verbitskiy[2], R.Djurayev[3] va boshqa 

olimlar tomonidan amalga oshirilgan. 

Mutaxassislarni tayyorlashning kasbiy-pedagogik kompetentli hamda didaktik 

taʼminotning psixologik — pedagogik jihatlari, jumladan, mutaxassis modelini 

umummetodologik yondashuvlar asosida ishlab chiqish va shaxsni ijodiy rivojlantirish kabi 

muammolarni hal etishga qaratilgan ilmiy izlanishlar R.Sunnatova[4], V.Shadrikov[5], 

N.Egamberdiyeva[6] va boshqa pedagog olimlarning ishlarida oʻz aksini topgan. 

Xorijiy davlatlardagi jismoniy tarbiya va sport sohasiga oid mutaxassislarni 

tayyorlashning kasbiy-pedagogik kompetentli taʼminotini rivojlantirishning mazmunini 

chuqur tahlili kompetentlik yondashuviga xos quyidagi didaktik jihatlarini aniqlash imkonini 

berdi: 

• oʻqitish maqsadi va mazmuni talabalarda kasbiy kompetentliklarni 

(kompetensiyalar guruhini) shakllantirishga qaratilishi;  

• qoʻllanilayotgan pedagogik texnologiyalar talabalarda ijodiy imkoniyatlarni 

rivojlantirishga yoʻnaltirilishi;  

• oʻquv dasturlari moslashuvchanligi hamda taʼlim jarayonida kasbiy koʻnikma va 

malakalarni oʻzlashtirish imkoniyatlarining oʻsishi;  

• shakllangan kompetentlik darajasini oʻlchash uchun miqdoriy mezonlar 

qoʻllanilayotganligi;  

• oʻqitishning individuallashgan yondashuv asosida tashkil qilinishi; 

• taʼlim, fan va ishlab chiqarishning yuqori darajadagi integratsiyasi va boshqalar. 

Muhokama. Ushbu masalaga oid koʻpgina axborot manbalari tahlilidan maʼlumki, 

“kompetensiya”-shaxsning muayyan predmet va jarayonlarga xos oʻzaro aloqador sifatlari 

majmuini qamrab olsa, “kompetentlik”- maʼlum sohada samarali faoliyat olib borish uchun oʻz 

imkoniyatlari (bilim, koʻnikma, tajriba, shaxsiy sifatlari)ni amalga oshirish layoqatiga mos 

keladi. Aksariyat tadqiqotchilar muayyan hajmdagi ilmiy-texnik maʼlumotlarni oʻzlashtirish 

hamda yetarli boʻlmagan bilimlarni izlab topish metodlarini egallashda aks etadigan 

“kompetentlik” tushunchasining integrativ mohiyatini qayd etishmoqda.  

“Kompetentlik” taʼlim oluvchining mutaxassislikka aloqador boshqa fanlarga oid 

bilimlarni kompleks qoʻllashga tayyorligi va layoqatliligini nazarda tutadi.  

Tuzilmaviy jihatdan “kompetentlik” tushunchasi oʻzaro aloqador va bir-biriga taʼsir 

koʻrsatuvchi kognitiv, operatsion-texnologik, motivatsion, axloqiy, ijtimoiy, xulqli kabi 

tarkiblardan iborat. 

Koʻplab ilmiy-pedagogik manbalar asosida “kompetentlik” tushunchasining tuzilmasi va 

mazmunini tizimli tahlil etish ushbu muammoga nisbatan quyidagi ikki xil nuqtai nazarning 

mavjudligini koʻrsatdi.  

Birinchisi – “kompetentlik” oʻzida bir nechta kompetensiyalarni qamrab olgan shaxsning 

integrativ tavsifi. Bundan kompetentlik kompetensiyaga nisbatan kengroq va hajmliroq 

tushuncha ekanligi kelib chiqadi.  

Ikkinchisi – “kompetentlik” bu oʻzaro uygʻun, yaxlit, koʻpqirrali tushuncha boʻlib, alohida 

kompetentlardan tashkil topadi. 

Ushbu ikki qarashlarni sintez qilgan holda “kompetentlik” bu bir-biri bilan oʻzaro bogʻliq 

va oʻzaro taʼsir koʻrsatuvchi alohida “qirra”lardan tarkib topgan shaxsning integrativ sifati deb 

talqin etilsa maqsadga muvofiq boʻladi. Bunda “qirra” atamasi kompetentlik tarkibini 

anglatuvchi “kompetentlikning alohida spektri”, “komponentlari”, “turlari”, “elementlari” va 

h.k. atamalardan koʻra kompetentlik tushunchasining integrativ tabiatini chuqurroq, yaxlitroq 

va tizimliroq ifodalaydi. 

Jahon va mamlakatimiz amaliyotining jismoniy tarbiya va sport sohasiga oid 

mutaxassislarni tayyorlashning kasbiy-pedagogik kompetentli taʼminotini rivojlantirish 

boʻyicha zamonaviy muammolarining tahlili shuni koʻrsatmoqdaki, fan va ishlab chiqarishning 

zamon talablariga javob beruvchi yangi taʼlim konsepsiyasi talabalarda shaxsiy-kasbiy, ijodiy 

imkoniyat va integrativ tafakkurni shakllantirish va rivojlantirishga yoʻnaltirilgan. Mavjud 

“bilimli” konsepsiyaga asoslangan anʼanaviy didaktik taʼminot esa bu jihatlarni talabalarda 

rivojlantirishga psixologik-pedagogik sharoitlarni yaratish uchun yetarli hisoblanmaydi. Ushbu 

sharoitda kompetentlik taʼlim konsepsiyasiga asoslangan didaktik taʼminotini 

takomillashtirishga qaratilgan tadqiqotlar dolzarb hisoblanadi. 

Ushbu dolzarblik quyidagi maqsadlarni belgilashni taqozo etadi, ya'ni: 

jismoniy tarbiya va sport sohasiga oid mutaxassislarni tayyorlashning kasbiy-pedagogik 

kompetentli taʼminotini rivojlantirishning didaktik taʼminot tizimini takomillashtirish 

yuzasidan taklif va tavsiyalar ishlab chiqishni; 

jismoniy tarbiya va sport sohasiga oid mutaxassislarni tayyorlashning kasbiy-pedagogik 

kompetentli taʼminotini rivojlantirishga taʼsir etuvchi didaktik taʼminotning asosiy 

parametrlarini belgilashni; 

oldinga qoʻyilgan maqsadlar quyidagi vazifalarni amalga oshirish lozimligini taqozo 

etadi, bular: 

- jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli taʼminotini rivojlantirishning didaktik taʼminotiga qoʻyiladigan asosiy 

talablarni aniqlash; 

- zamon talablariga mos boʻlgan bakalavr bitiruvchisining shaxs modelini rivojlantirish; 

- jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli taʼminotini rivojlantirish, didaktik taʼminotini modernizatsiyalash; 

- jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli taʼminotini rivojlantirilganligining pedagogik-diagnostikasini 

takomillashtirish; 

- jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli taʼminotini rivojlantirishning didaktik taʼminotini oʻquv jarayoniga 

tatbiq etish boʻyicha taklif va tavsiyalarni ishlab chiqish. 

Natijalar. Anʼanaviy didaktik taʼminotini modernizatsiyalash sabablari murakkab va 

koʻp qirrali yechimini kutayotgan muammolariga xos boʻlgan ijtimoiy-iqtisodiy, ilmiy-

texnikaviy oʻzgarishlarga muvofiq kompetentli jismoniy tarbiya va sport mutaxassisiga boʻlgan 

ehtiyojning oshishi hamda kompetentli talabalarni anʼanaviy “bilimli” taʼlim konsepsiyasiga 

asoslangan didaktik taʼminoti asosida tayyorlash imkonining yoʻqligi natijada modernizatsiya 

jarayonlari mavjud anʼanaviy didaktik taʼminotning taʼlim maqsadini, mazmunini, metodlarini, 

texnologiyalarini va taʼlim natijalarini baholash tizimlarini qaytadan koʻrib chiqishni taqozo 

etdi. 

Mavjud anʼanaviy didaktik taʼminotni tizimli tahlili asosida talabalarda kompetentlikni 

rivojlantirishga taʼsir etuvchi, mutaxassislarni tayyorlash zamon talablariga mos boʻlmagan, 

maqsadli, mazmunli va tuzilmaviy parametrlar aniqlanganligini koʻrsatadi. 

Kompetentlik tahlil asosida ijodiy imkoniyatlarini rivojlantirishga, kasbiy bilimlarni 

integratsiyalashga, oʻqish jarayonini intensifikatsiyalash va individuallashtirishga, kasbiy 

koʻnikma va tajribalarni shakllantirilishiga yoʻnaltirilgan mavjud didaktik taʼminotga 

qoʻyiladigan talablar takomillashtirilganligini namoyon etadi. 

Natijada quyidagi masalalar yechimi ishlab chiqildi: 

- talabalarda kompetentlikni rivojlantirishga taʼsir etuvchi zamon talablariga mos 

boʻlmagan, maqsadli, mazmunli va tuzilmaviy parametrlar tizimli tahlil asosida aniqlash; 

- didaktik taʼminotga qoʻyiladigan talablar talabalar ijodiy imkoniyatlarini 

rivojlantirishga, kasbiy bilimlarini integratsiyalashga, oʻqish jarayonini intensifikatsiyalash va 

individuallashtirishga, kasbiy koʻnikma va tajribalarini shakllantirilishga yoʻnaltirilgan 

talablarni kompetentlik tahlili asosida takomillashtirish; 

- didaktik taʼminotini modernizatsiyalashning metodologik asosi boʻlgan, diagnostik va 

tizimli didaktika prinsiplariga asoslangan hamda kompetentli tayyorlash sharoitlariga mos 

tushuvchi bakalavr bitiruvchisining shaxs modelini takomillashtirish; 

Yuqorida bildirilgan mulohazalarning amaliy natijalari quyidagilarda oʻz aksini topadi: 

• jismoniy tarbiya va sport sohasiga oid mutaxassislarni tayyorlashning kasbiy-

pedagogik kompetentli taʼminotini rivojlantirishning mavjud didaktik taʼminoti sifatini 

baholash boʻyicha uslubiy materiallar majmui ishlab chiqildi; 

• sohaga oid mutaxassislarni tayyorlashning kasbiy-pedagogik kompetentli 

taʼminotini rivojlantirishda oʻquv reja, oʻquv-uslubiy majmualarning mazmunini va 

strukturasini shakllantirish hamda auditoriya va mustaqil mashgʻulotlarni oʻtkazish sifatini 

baholash boʻyicha metodikalar ishlab chiqildi; 

• oʻquv jarayonining turli bosqichlarida talabalar kasbiy-pedagogik kompetentli 

taʼminotini rivojlantirilganligini baholovchi diagnostik vositalar amaliyotga joriy qilindi; 

• kasbiy-pedagogik kompetentli taʼminotni rivojlantirishning amaliyotga tatbiq 

etishga doir taklif va tavsiyalari ishlab chiqildi. 

Xulosa. Shunday qilib, jismoniy tarbiya va sport sohasiga oid mutaxassislarni 

tayyorlashning kasbiy-pedagogik kompetentli taʼminotini rivojlantirish tizimiga qator 

innovatsiyalar joriy etilayotganiga qaramay, mavjud tizim yaxlit koʻrinishda quyidagi didaktik 

xususiyatlardan iborat boʻlgan “bilimli” yondashuvni aks ettiradi:  

- tayyor bilimlar tizimini oʻzlashtirish (bilim, koʻnikma, malakalarni oʻzlashtirish 

maqsadiga yoʻnaltirilganlik); oʻquv dasturlarining reproduktiv mazmunga ega boʻlishi;  

- oʻqitish jarayonida markazlashgan fanlar shakli va ekstensiv pedagogik 

texnologiyalarni qoʻllash;  

- kasbiy tayyorgarlik darajasini oʻzlashtirilgan bilim, koʻnikma, malakalar orqali 

baholash. 

Jismoniy tarbiya va sport sohasiga oid mutaxassislarni tayyorlashning tashkiliy-

boshqaruv va meʼyoriy-huquqiy asoslarining tuzilmaviy-mazmunli tahlili (joriy taʼlim 

tizimidagi akademik tuzilma va ijtimoiy-iqtisodiy sharoitlarni hisobga olgan holda), ularda 

kompetentli yondashuvni nazariy asoslash va amaliy tatbiq etish uchun muhim boʻlgan 

meʼyoriy-huquqiy negiz mavjudligini koʻrsatmoqda. 

Tadqiqot natijalarining ilmiy ahamiyati “kasbiy-pedagogik kompetentli taʼminotini 

rivojlantirish” tushunchasining tuzilmaviy va mazmunli chuqurlashtirilishi, kreativ pedagogik 

texnologiyani yaratilishida metodologik asos sifatida qaratilayotgan bakalavr bitiruvchisining 

shaxs modeli, bakalavriat taʼlim tizimini kompetentli va tizimli tahlili, auditoriya va mustaqil 

mashgʻulotlarni rejalashtirish, tashkil qilish, oʻtkazish va baholash boʻyicha didaktik-matematik 

modellarni ishlab chiqilganligi bilan belgilanadi. 

Izlanishlar natijalarining amaliy ahamiyati shundaki, oʻquv-ijodiy reja va kompetentli 

oʻquv-metodik majmualarni uzluksiz taʼlim tizimiga tatbiq etilishi, auditoriya va mustaqil 

mashgʻulotlarni samaradorligini baholashda kvalimetrik metodlarni qoʻllanilishi, kompetentlik 

tahlildan malaka oshirish va qayta tayyorlash tizimida foydalanish imkoni, kasbga 

yoʻnaltirilgan diagnostik masalalarni yaratish metodikasini bakalavr mutaxassislarni 

kompetentlik darajalarini aniqlashda foydalanilishi, shuningdek, kompetentlik qirralarining 

shakllanganlik darajasi miqdoriy baholashning ichki (ilmiy-kasbiy, ilmiy-tadqiqot, ijtimoiy-

iqtisodiy va maʼnaviy-dunyoqarashli kompetentlik qirralarining oʻsish mezonlari) va tashqi 

(bitiruvchilarni muayyan kasbiy faoliyat sharoitlariga moslashuvchanlik (adaptatsiya) vaqti 

mezonlari tizimlari orqali aniqlangan. 

